
Na osnovu Zakona o visokom obrazovanju Tuzlanskog kantona (Službene novine Tuzlanskog 

kantona“, broj: 21/21, 5/22, 11/22, 16/22 i 5/25) i člana 47 i člana 48 stav 2 Statuta Visoke škole 

za savremeno poslovanje, informacione tehnologije i tržišne komunikacije „Internacionalna 

poslovno-informaciona akademija“ Tuzla, Odluke Senata broj 88/2025, Senat Visoke škole za 

savremeno poslovanje, informacione tehnologije i tržišne komunikacije „Internacionalna 

poslovno-informaciona akademija“ Tuzla donosi: 

 

PRAVILNIK 

o procedurama za izbor u nastavnička i saradnička zvanja Visoke škole za savremeno 

poslovanje, informacione tehnologije i tržišne komunikacije „Internacionalna poslovno-

informaciona akademija“ Tuzla 

 

 

Član 1.  

(1) Ovim Pravilnikom utvrđuje se postupak i uslovi izbora u nastavnička i saradnička zvanja 

na Visokoj školi za savremeno poslovanje, informacione tehnologije i tržišne 

komunikacije „Internacionalna poslovno-informaciona akademija“ Tuzla (u daljem 

tekstu: IPI Akademija). 

(2) Na postupak pokretanja i provođenje procedure izbora u nastavnička i saradnička zvanja 

IPI Akademija primjenjuju su odgovarajuće odredbe Zakona o visokom obrazovanju 

Tuzlanskog kantona i Statuta IPI Akademije (u daljem tekstu: Statut). 

 

Član 2.  

(1) IPI Akademija Tuzla kao visokoškolska ustanova dodjeljuje sljedeća nastavna i saradnička 

zvanja: 

− profesor visoke škole, 

− predavač visoke škole, 

− asistent. 

Član 3.  

(1) Minimalni uslovi za sticanje nastavnih i saradničkih zvanja na IPI Akademiji su uslovi 

propisani odgovarajućim odredbama Zakona o visokom obrazovanju i Statuta. 

(2) Minimalni uslovi za izbor u nastavno zvanje profesor visoke škole su:  

− završen stepen trećeg ciklusa/doktorat nauka iz odgovarajuće naučne oblasti i  

− pokazana nastavna sposobnost. 

(3) Minimalni uslovi za izbor u nastavno zvanje predavača visoke škole su: 

− završen stepen drugog ciklusa iz odgovarajuće naučne oblasti i  

− pokazana nastavna sposobnost. 



(4) Minimalni uslovi za izbor u nastavno zvanje asistenta visoke škole su: 

− završen stepen prvog ciklusa sa najmanje 240 ECTS bodova sa najmanjom 

prosječnom ocjenom 8 ili 3,5. 

(5) Pod pokazanom nastavnom sposobnošću se podrazumijeva iskustvo u nastavnom radu na 

visokoškolskoj ustanovi. 

(6) Ukoliko kandidat koji prije izbora u nastavno zvanje profesora ili predavača visoke škole 

nema iskustvo u nastavnom radu u visokoškolskoj ustanovi može biti izabran u nastavno 

zvanje profesora ili predavača visoke škole, ukoliko pored ostalih propisanih uslova za 

izbor u zvanje održi i pristupno predavanje iz nastavnog predmeta, odnosno uže naučne 

oblasti za koju se bira. 

(7) Pristupno predavanje iz stava (6) ovog člana kandidat za izbor u nastavno zvanje profesora 

ili predavača visoke škole obavezan je održati pred Komisijom i studentima iz nastavnog 

predmeta, odnosno uže naučne oblasti za koju se bira. 

(8) Temu pristupnog predavanja određuje Komisija u dogovoru sa kandidatom.  

(9) IPI Akademija Tuzla oglašava vrijeme održavanja pristupnog predavanja na oglasnoj 

ploči. 

 

Član 4.  

(1) Izbor akademskog osoblja vrši se javnim i internim konkursom, u skladu sa Zakonom. 

(2) Izbor akademskog osoblja IPI Akademije Tuzla u nastavna i saradnička zvanja vrši Senat. 

(3) Javnim konkursom se vrši izbor akademskog osoblja koje prvi put zasniva radni odnos na 

IPI Akademiji i akademskog osoblja bez zaključivanja ugovora o radu. 

(4) Internim konkursom se vrši izbor u više zvanje i reizbor akademskog osoblja. 

(5) Javni konkurs iz stava (3) ovog člana se obavezno raspisuje i objavljuje u najmanje jednom 

dnevnom listu i na WEB stranici IPI Akademije. 

(6) Interni konkurs se raspisuje i objavljuje na WEB stranici IPI Akademije Tuzla. 

(7) Odluku o raspisivanju konkursa za izbor u nastavna i saradnička zvanja donosi Senat. 

(8) Nakon donošenja odluke o raspisivanju konkursa za izbor u nastavna i saradnička zvanja, 

Senat donosi posebnu Odluku kojom imenuje Komisiju za pripremanje prijedloga za izbor 

u nastavna i saradnička zvanja, prema kriterijima utvrđenim Zakonom i ovim Pravilnikom. 

(9) Komisija ima najmanje tri člana, a imenuje ih Senat.  

(10) Članovi Komisije mogu biti samo nastavnici u istom ili višem zvanju od zvanja u koje se 

kandidat bira. 

(11) Članovi Komisije daju pisanu saglasnost za učestvovanje u postupku izbora u nastavno ili 

saradničko zvanje.  

(12) Većina članova Komisije mora biti iz iste, a ostali članovi mogu biti iz srodne naučne 

oblasti za koju se kandidat bira. 

(13) Izuzetno, ukoliko nije moguće imenovati Komisiju na način propisan u stavu 4 ovog člana, 

Senat će imenovati Komisiju koja ima najmanje tri člana, a članovi Komisije mogu biti 

nastavnici sa bilo koje druge naučne oblasti u istom ili višem zvanju od zvanja u koje se 

kandidat bira. 



(14) Prilikom razmatranja konkursnih prijava, Komisija je dužna pridržavati se Zakona, Statuta 

ovog Pravilnika i opšteprihvaćenih standarda u datoj struci. 

(15) Prilikom utvrđivanja prijedloga za izbor u nastavna zvanja, Komisija je dužna poštovati 

minimalne utvrđene uslove za izbor ili ponovni izbor (reizbor) u odgovarajuće nastavno 

zvanje. 

 

Član 5. 

(1) Konkurs sadrži opšte i posebne uslove koje kandidat treba da ispuni:  

− naziv visokoškolske ustanove, 

− užu naučnu za koju se konkurs raspisuje, 

− rok za dostavljanje prijava,  

− dokumente koje kandidat treba dostaviti kao dokaz da ispunjava uslove konkursa, 

− adresu na koju se dostavlja prijava sa dokazima o ispunjavanju uslova i naznaku da 

neblagovremene i nepotpune prijave neće biti razmatrane 

− kriterije za rangiranje kandidata 

− dužinu trajanja konkursa 

 

Član 6.  

(1) Imenovana Komisija dužna je sačiniti Izvještaj o prijavljenim kandidatima na konkurs (u 

daljem tekstu: Izvještaj) koji obavezno sadrži: 

− biografske podatke kandidata (datum i mjesto rođenja, podatke o završenom 

dodiplomskom, postdiplomskom i doktorskom studiju, stručna i naučna priznanja i 

pohvale, podatke o profesionalnom napredovanju), 

− spisak objavljenih radova, 

− podatke o održanom pristupnom predavanju (ukoliko je održano)  , 

− prijedlog za izbor sa obrazloženjem, 

− ime i prezime članova Komisije sa njihovim vlastoručnim potpisima. 

(2) Ukoliko kandidat za nastavnika ispunjava uslove konkursa, a nije ranije izvodio nastavu 

na visokoškolskoj ustanovi Komisija je dužna u svom Izvještaju navesti da je održano 

pristupno predavanje, temu predavanja, mjesto i vrijeme, kao i ocjenu uspješnosti 

pristupnog predavanja pri čemu uzima u obzir rezultate evaluacije predavanja od strane 

studenata.  

(3) Ukoliko jedan ili više kandidata ispunjava uslove konkursa za izbor u nastavno ili 

saradničko zvanje, Komisija predlaže onoliko kandidata koliko je konkursom traženo uz 

naznaku koji kandidat se u koje zvanje bira. 

(4) Saglasnost sa Izvještajem o izboru u nastavno ili saradničko zvanje, svi članovi Komisije 

potvrđuju svojim potpisom. 

(5) Član Komisije koji nije saglasan sa Izvještajem, dužan je dostaviti izdvojeno pismeno 

mišljenje, koje čini sastavni dio Izvještaja Komisije.  

(6) Izvještaj Komisije se dostavlja Senatu. 



(7) Na osnovu Izvještaja Komisije Senat donosi Odluku o izboru u nastavna i saradnička 

zvanja u skladu sa Zakonom. 

 

Član 7.  

Ako se nakon izbora u odgovarajuće nastavno ili saradničko zvanje dokaže da su u toku izbora 

dostavljeni lažni dokazi na osnovu kojih je izvršenizbor pokrenuti će se postupak oduzimanja 

zvanja. 

(1) Odluku o pokretanju postupka iz stava (1) ovog člana donosi Senat prema vlastitoj 

inicijativi ili obrazloženoj i dokumentovanoj inicijativi trećeg lica. 

(2) Postupak za oduzimanje zvanja provodi Komisija koju imenuje Senat i koja ima 

predsjednika i četiri člana u istom ili višem zvanju od zvanja za koje je pokrenut postupak 

oduzimanja, od kojih najmanje tri člana Komisije nisu u radnom odnosu na IPI Akademiji.  

(3) Komisija provodi postupak u skladu sa Zakonom, Statutom, Etičkim kodeksom IPI 

Akademije i odredbama ovog Pravilnika. 

(4) Odluka Senata od oduzimanju nastavnog ili saradničkog zvanja je konačna. 

 

Član 8. 

Ovaj Pravilnik stupa na snagu danom donošenja.  

 

 

U Tuzli, 23.04.2025. godine                                                                Predsjednik Senata 

                                                                                                        ____________________ 


